
ხარაგაულის მუნიციპალიტეტის საკრებულოს ბიუროს 2018  წლის  18  ივნისის სხდომის
ო   ქ   მ   ი    № 13
დ. ხარაგაული                                                              18 ივნისი 2018 წელი                                                                                                                                                                                                       
9 აპრილის ქ. #15                                                                                  
სხდომას თავმჯდომარეობდა - საკრებულოს თავმჯდომარე - მანანა ბარბაქაძე.
სხდომას ესწრებოდნენ ბიუროს წევრები:
რუსუდან გიორგაძე - საკრებულოს თავმჯდომარის მოადგილე,
ვარლამ ჭიპაშვილი-  საფინანსო-საბიუჯეტო კომისიის თავმჯდომარე,
გივი თხელიძე   - ჯანდაცვისა და სოციალურ საკითხთა კომისიის   თავმჯდომარე,
ოთარ ლურსმანაშვილი - საკრებულოს იურიდიული, სამანდატო, საპროცედურო          
საკითხა და ეთიკის კომისიის თავმჯდომარე,
           დავით კიკნაძე - საკრებულოს განათლების, კულტურისა  და ახალგაზრდულ  საქმეთა კომისიის თავმჯდომარე,
           მალხაზ ფხალაძე- საკრებულოს ეკონომიკის, ქონების მართვისა და ინფრასტრუქტურის კომისიის თავმჯდომარე,
პაატა გოგოლაძე-  ფრაქცია „ქართული ოცნება - დემოკრატიული საქართველოს“ 
თავმჯდომარე.
გივი თავზარაშვილი - ფრაქცია „ქართული ოცნება - კონსერვატორების“ 
თავმჯდომარე.
აკაკი ლურსმანაშვილი -ფრაქცია „ქართული ოცნება - მწვანეების“თავმჯდომარე
ინგა მაღრაძე -ფრაქცია „თვითმმართველობა ხალხისათვის“ თავმჯდომარე
მოწვეულნი:
მუნიციპალიტეტის მერიის წარმომადგენლები: 
თემურ თაბუკაშვილოი- მერიის ინფრასტრუქტურისა და კეთილმოწყობის სამსახურის უფროსი. 
ჯაბა ბერაძე - მერიის  ეკონომიკისა და ქონების მართვის  სამსახურის უფროსი.
საკრებულოს აპარატი:
ლ.კალანდაძე - საკრებულოს აპარატის უფროსი,
ზ. ორბელაძე - საკრებულოს აპარატის უფროსი სპეციალისტი იურიდიულ საკითხებში.
საინფორმაციო საშუალებათა წარმომადგენლები:

თ. მაღრაძე ა(ა)იპ „მოქალაქეთა ჩართულობისა და ინფორმირების მუნიციპალური ცენტრის“ ჟურნალისტი,
ლ.გოგოლაძე - გაზეთ „ჩემი იმერეთის“რედაქტორი.
მ . შათირიშვილი - მუნიციპალიტეტის  მერიის ადმინისტრაციული სამსახურის საზოგადოებასთან ურთიერთობის განყოფილების თანამშრომელი,
მოისმინეს: სხდომის თავმჯდომარის მ. ბარბაქაძის  ინფორმაცია, რომელმაც ბიუროს წევრებს გააცნო ბიუროს სხდომის დღის წესრიგი და ბიუროს სხდომაზე განსახილველ საკითხთა შემდეგი ნუსხა
                                                                    დღის წესრიგი
[bookmark: _GoBack] ხარაგაულის მუნიციპალიტეტის საკრებულოს   2018  წლის   02  ივლისის   სხდომის დღის  წესრიგის დამტკიცების  შესახებ
                                                                                                                    მომხს: მანანა ბარბაქაძე
                                       საკითხთა ნუსხა
1. ხარაგაულის მუნიციპალიტეტის საკრებულოს ეკონომიკის, ქონების მართვისა და ინფრასტრუქტურის  კომისიის ანგარიში გაწეული მუშაობის შესახებ
                                                                                                      მომხს: მალხაზ ფხალაძე
2. ხარაგაულის მუნიციპალიტეტის საკრებულოს 2014 წლის 6 ოქტომბრის #44 დადგენილებაში         „ხარაგაულის საპატიო მოქალაქის წოდების მინიჭების  წესის  დამტკიცების  შესახებ“ ცვლილების შეტანის თაობაზე

                                                                                                    მომხს: ოთარ ლურსმანაშვილი
3. ხარაგაულის მუნიციპალიტეტის საკრებულოს 2015 წლის 2 მარტის N15 დადგენილებაში „ხარაგაულის მუნიციპალიტეტის, მუნიციპალიტეტის მიერ შექმნილი არასამეწარმეო (არაკომერციული) იურიდიული პირებისა და მუნიციპალიტეტის 100%-იანი წილით დაფუძნებული სამეწარმეო იურიდიული პირების საკუთრებაში არსებული (ბალანსზე რიცხული) ქონების ინვენტარიზაციის და ამორტიზებული ან გამოუყენებელი ქონების ჩამოწერისა და მის შედეგად მიღებული ქონების განკარგვის წესის დამტკიცების თაობაზე“ ცვლილების შეტანის შესახებ
                                                                                                              მომხს: ოთარ ლურსმანაშვილი
4. ხარაგაულის მუნიციპალიტეტის საკრებულოს ზოგიერთი დადგენილებების ძალადაკარგულად გამოცხადების შესახებ
                                                                                                           მომხს: ოთარ ლურსმანაშვილი
5. ხარაგაულის მუნიციპალიტეტის საკრებულოს 2016 წლის 5 ივლისის #50/35 განკარგულებაში „ხარაგაულის მუნიციპალიტეტის საკუთრებაში არსებული სოფელ კიცხში მდებარე 1518 კვმ.არასასოფლო - სამეურნეოს დანიშნულების მიწისა და მასზე მდგარი შენობის მეორე სართულზე 233.78 კვმ. ფართის  (საზოგადოებრივი ცენტრი) სარგებლობის უფლებით, უსასყიდლო უზუფრუქტის ფორმით საქართველოს იუსტიციის სამინისტროს სახელმწიფო სერვისების განვითარების სააგენტოსათვის გადაცემის თაობაზე მუნიციპალიტეტის 

გამგებლისთვის თანხმობის მიცემის შესახებ“ ცვლილების შეტანის თაობაზე
                                                                                                           მომხს: ჯაბა ბერაძე
6. არასამეწარმეო ( არაკომერციული) იურიდიული პირის  „ხარაგაულის სპორტისა და შიდა ტურიზმის ცენტრი“ - სთვის  ხარაგაულის მუნიციპალიტეტის საკუთრებაში არსებული  მოძრავი ნივთების- საოფისე და სპორტული ინვენტარის თხოვების ფორმით  გადასაცემად ხარაგაულის მუნიციპალიტეტის  მერისთვის თანხმობის მიცემის შესახებ

                                                                                                          მომხს: ჯაბა ბერაძე
სხვადასხვა 
1.ა(ა)იპ „მოქალაქეთა ჩართულობისა და ინფორმირების მუნიციპალური ცენტრის“ დირექტორის ინფორმაცია გაწეული მუშაობის შესახებ
                                                                                                                მომხს: ეკა შავიძე,
2. ა(.ა.)ი.პ საქართველოს ცხოველთა დაცვის ფედერაციის 2018 წლის 8 ივნისის N273G18  წერილის „მუნიციპალიტეტის ტერიტორიაზე ბინადარი შინაური ცხოველების მოვლა- პატრონობისა და მათი პოპულაციის წესის თაობაზე“ ბიუროს წევრებისათვის გაცნობა
                                                                                                                მომხს: ოთარ ლურსმანაშვილი

სხდომის თავმჯდომარემ კენჭისყრაზე დააყენა საკითხი დღის წესრიგისა და საკითხთა ნუსხის დამტკიცების თაობაზე.
 კენჭისყრაში მონაწილეობას იღებდა ბიუროს 11  წევრი:
მომხრე 11
წინააღმდეგი  0.
მოისმინეს: ხარაგაულის მუნიციპალიტეტის საკრებულოს ეკონომიკის, ქონების მარტვისა და ინფრასტრუქტურის  კომისიის თავმჯდომარის მალხაზ ფხალაძის   ინფორმაცია საკითხზე -ხარაგაულის მუნიციპალიტეტის საკრებულოს ეკონომიკის, ქონების მართვისა და ინფრასტრუქტურის  კომისიის ანგარიში გაწეული მუშაობის შესახებ 
აზრი  გამოთქვეს:
ქ.ზუმბაძემ: კითხვით მიმართა მომხსენებელს თუ ჰქონდა კომისიის მიერ დათვალიერებული ინფრასტრუქტურული პროექტეთან დაკავშირებით წერილობით დაფიქსირებული შენიშვნები და მოითხოვა ინფორმაციის წერლობით მიწოდება .
მ. ფხალაძემ უპასუხა, რომ არსებობს წელილობითი შენიშვნები და  მიეწოდება მას.
ი. მაღრაძემ აღნიშნა, რომ ფრაქცია „თვითმმართველობა ხალხისათვის“ წევრის მიხეილ ჭიპაშვილის მიერ შემოტანილი იქნა განცხადება ხე-ტყის საკითხთან დაკავშირებით  რა ღონისძიებები იქნა გატარებული კომისიის მიერ?
მ. ფხალაძემ უპასუხა, რომ პარლამენტში იგეგმება ახალი რეგლამენტის მიღება ამ საკითხთან დაკავშირებით და მიმაჩნია, რომ საკითხის განხილვა ამის შემდეგ უფრო კარგი იქნება.

პ.გოგოლაძემ აღნიშნა, რომ როდესაც ქალბატონო ინგა თქვენ იყავით საკრებულოს თავმჯდომარე და მიხეილ ჭიპაშვილი მერის მოადგილე მაშინ არაერთი საუბარი და შეხვედრები ჩაგვიტარებია დეპარტამენტთან,  თუ პოპულისტურად გინდათ წამოწიოთ ეს საკითხი კი ბატონო, მაგრამ კომისიის დონეზე ეს საკითხი ვერ გადაწყდება.
გ. თავზარაშვილმა აღნიშნა, რომ საკრებულოში წარმოდგენილია სხვადასხვა პარტიები და მათმა წარმოადგინონ თავიანთი ხედვა თუ როგორ წარმოუდგენიათ ამ პრობლემის გადაწყვეტა.
ი.მაღრაძემ კითხვით მიმართა მომხსენებელს კომისიაში თუ გაქვთ მოსაზრება მუნიციპალურ ქონებასთან დაკავშირებით (ღია ესტრადა, თქვენს მიერ შემოწმებული აიპის გაძარცული ქონება და სხვა).
მ. ფხალაძემ  უპასუხა, რომ ჩვენ განვიხილეთ შპს „ხარაგაულ 2011“ -ის ტექნიკის მზადყოფნა საგაზაფხულო სამუშაოებთან დაკავშირებით, მერიაში გადაიგზავნა წერილი და და იქედანაც მიღებულია პასუხი, რომ უფრო ღრმად ჩაებმებიან  ტექნიკის საკითხის შესასწავლად, რაც შეეხება ღია ესტრადას მიმაჩნია, რომ  ისეთი ფორმით შენახვა როგორიც არის ძალიან ცუდია ვფიქრობ, რომ გარკვეული თანხა უნდა გაიხარჯოს.
ჯ.ბერაძემ  მერიის სამსახურის უფროსმა აღნიშნა, რომ  გაძარცულ  ტექნიკასთან დაკავშირებით წინა კვირაში დასრულდა აუდიტის შეფასება  მომდევნო ბიუროს სხდომაზე წარმოვადგენთ ჩამოსაწერი და აღსადგენი ტექნიკის ჩამონათვალს.
მ. ბარბაქაძემ აღნიშნა, რომ მოვიკითხოთ საგარანტიო თანხა არის თუ არა გადარიცხული ღია ესტრადის მშენებელ ორგანიზაციაზე,
თ თაბუკაშვილმა მერიის სამსახურის უფროსიმა უპასუხა ,რომ თანხა არ არის გადარიცხული
ი. მაღრაძემ  დასვა წინადადება, რომ დაბაში გზის რეაბილიტაციის პროექტის საჯარო განხილვა მოხდეს ეს საკითხი დადგა რამდენჯერმე,
თ. თაბუკაშვილმა  უპასუხა, რომ საჯარო განხილვა იგეგმება უკვე ორი თვეა.
ვ. ჭიპაშვილმა წარმოდგენილი ანგარიშის მიმართ გამოთქვა მოსაზრებები და გამოყო საკითხები, რომლებზეც ანგარიშში ყურადრება უნდა გამახვილებულიყო კერძოდ:
- 2018 წლის ბიუჯეტში არ გათვალისწინებულა კომისიის შენიშვნები, მივიღეთ დაპირება, რომ ეტაპობრივად მოხდებოდა გათვალისწინება, რას არ მომხდარა დრემდე,
- ზოგიერთ შემთხვევებში ცალკეულ პროექტებთან დაკავშირებით პერსონალური მიდგომები,
- ათვისების დონე დაბალია და გვაქვს ბევრი გადავადებები,
-  სტიქიის სალიკვიდაციო ღონისძიებები არის გაყინული,
-  რა არის მერის პოზიცია დაბაში გამავალ გზასთან დაკავშირებით და სხვა საკითხები.
თ. თაბუკაშვილმა უპასუხა, რომ სტიქიასტან დაკავშირებით 7-ჯერ ჩავარდა  ტენდერი.
მ. ბარბაქაძემ  დაავალა მ. ფხალაძეს ინფრასტრუქტურული პროექტების გადავადების საკითხები
შეესწავლა დამატებით და სხდომისათვის მოახსენოს საკითხი.

მ. ფხალაძემ აღნიშნა, რომ გადავადება ბევრჯერ მოხდება, მანამ სანამ არ გვექნება პროგრამული ბიუჯეტი.
სხდომის თავმჯდომარემ კენჭისყრაზე დააყენა წინადადება, აღნიშნული საკითხის საკრებულოს 2018  წლის  02 ივლისის სხდომის დღის წესრიგში შეტანის თაობაზე.
კენჭისყრაში მონაწილეობას იღებდა ბიუროს 11 წევრი:
 მომხრე 11
წინააღმდეგი - 0.
ბიურომ მიიღო გადაწყვეტილება:
საკითხის შეტანილი იქნეს საკრებულოს 2018  წლის  02 ივლისის სხდომის დღის წესრიგში.
მოისმინეს: ხარაგაულის მუნიციპალიტეტის საკრებულოს იურიდიული, სამანდატო, საპროცედურო საკითხთა და ეთიკის კომისიის თავმჯდომარის ო. ლურსმანაშვილის ინფორმაცია საკითხზე - ხარაგაულის მუნიციპალიტეტის საკრებულოს 2014 წლის 6 ოქტომბრის #44 დადგენილებაში         „ხარაგაულის საპატიო მოქალაქის წოდების მინიჭების  წესის  დამტკიცების  შესახებ“ ცვლილების შეტანის თაობაზე
საკითხთან დაკავშირებით აზრი არ გამოთქმულა.
სხდომის თავმჯდომარემ კენჭისყრაზე დააყენა წინადადება, აღნიშნული საკითხის საკრებულოს 2018  წლის  02 ივლისის სხდომის დღის წესრიგში შეტანის თაობაზე.
კენჭისყრაში მონაწილეობას იღებდა ბიუროს 11 წევრი:
 მომხრე 11
წინააღმდეგი - 0.
ბიურომ მიიღო გადაწყვეტილება:
საკითხის შეტანილი იქნეს საკრებულოს 2018  წლის  02 ივლისის სხდომის დღის წესრიგში.
მოისმინეს: ხარაგაულის მუნიციპალიტეტის საკრებულოს იურიდიული, სამანდატო, საპროცედურო საკითხთა და ეთიკის კომისიის თავმჯდომარის ო. ლურსმანაშვილის ინფორმაცია საკითხზე - 
ხარაგაულის მუნიციპალიტეტის საკრებულოს 2015 წლის 2 მარტის N15 დადგენილებაში „ხარაგაულის მუნიციპალიტეტის, მუნიციპალიტეტის მიერ შექმნილი არასამეწარმეო (არაკომერციული) იურიდიული პირებისა და მუნიციპალიტეტის 100%-იანი წილით დაფუძნებული სამეწარმეო იურიდიული პირების საკუთრებაში არსებული (ბალანსზე რიცხული) ქონების ინვენტარიზაციის და ამორტიზებული ან გამოუყენებელი ქონების ჩამოწერისა და მის შედეგად მიღებული ქონების განკარგვის წესის დამტკიცების თაობაზე“ ცვლილების შეტანის შესახებ
საკითხთან დაკავშირებით აზრი არ გამოთქმულა.


სხდომის თავმჯდომარემ კენჭისყრაზე დააყენა წინადადება, აღნიშნული საკითხის საკრებულოს 2018  წლის  02 ივლისის სხდომის დღის წესრიგში შეტანის თაობაზე.
კენჭისყრაში მონაწილეობას იღებდა ბიუროს 11 წევრი:
 მომხრე 11
წინააღმდეგი - 0.
ბიურომ მიიღო გადაწყვეტილება:
საკითხის შეტანილი იქნეს საკრებულოს 2018  წლის  02 ივლისის სხდომის დღის წესრიგში.
მოისმინეს: ხარაგაულის მუნიციპალიტეტის საკრებულოს იურიდიული, სამანდატო, საპროცედურო საკითხთა და ეთიკის კომისიის თავმჯდომარის ო. ლურსმანაშვილის ინფორმაცია საკითხზე - ხარაგაულის მუნიციპალიტეტის საკრებულოს ზოგიერთი დადგენილებების ძალადაკარგულად გამოცხადების შესახებ
საკითხთან დაკავშირებით აზრი არ გამოთქმულა.
სხდომის თავმჯდომარემ კენჭისყრაზე დააყენა წინადადება, აღნიშნული საკითხის საკრებულოს 2018  წლის  02 ივლისის სხდომის დღის წესრიგში შეტანის თაობაზე.
კენჭისყრაში მონაწილეობას იღებდა ბიუროს 11 წევრი:
 მომხრე 11
წინააღმდეგი - 0.
ბიურომ მიიღო გადაწყვეტილება:
საკითხის შეტანილი იქნეს საკრებულოს 2018  წლის  02 ივლისის სხდომის დღის წესრიგში.
მოისმინეს: ხარაგაულის მუნიციპალიტეტის მერიის ეკონომიკისა და ქონების მართვის სამსახურის უფროსის ჯ, ბერაძის ინფორმაცია საკითხზე - ხარაგაულის მუნიციპალიტეტის საკრებულოს 2016 წლის 5 ივლისის #50/35 განკარგულებაში „ხარაგაულის მუნიციპალიტეტის საკუთრებაში არსებული სოფელ კიცხში მდებარე 1518 კვმ.არასასოფლო - სამეურნეოს დანიშნულების მიწისა და მასზე მდგარი შენობის მეორე სართულზე 233.78 კვმ. ფართის  (საზოგადოებრივი ცენტრი) სარგებლობის უფლებით, უსასყიდლო უზუფრუქტის ფორმით საქართველოს იუსტიციის სამინისტროს სახელმწიფო სერვისების განვითარების სააგენტოსათვის გადაცემის თაობაზე მუნიციპალიტეტის გამგებლისთვის თანხმობის მიცემის შესახებ“ ცვლილების შეტანის თაობაზე
აზრი გამოთქვეს: 
ვ. ჭიპაშვილმა აღნიშნა, რომ მერიას ესტრადის გადაცემასთან დაკავშირებით არ დაუყენებია გონივრული წინადადება საკრებულოს წინაშე, საერთოდ რას ფიქრობთ მუნიციპალური ქონების მოვლა - პატრონობაზე.
ქ. ზუმბაძემ კითხვით მიმართა მომხსენებელს თუ რატომ განადგურდა პატარა სტადიონი და რას ფიქრობთ მის  აღდგენაზე, ახალგაზრდებს უნდათ ქუჩის კალათბურთის ჩატარება, მემორიალთან ამის უფლება არ აქვთ რადგან საზოგადოებაში მას აზრთა სხვადასხვაობა მოჰყვა და ალტერნატიულს კი ვერაფერს  ვთავაზობთ მათ.

სხდომის თავმჯდომარემ კენჭისყრაზე დააყენა წინადადება, აღნიშნული საკითხის საკრებულოს 2018  წლის  02 ივლისის სხდომის დღის წესრიგში შეტანის თაობაზე.
კენჭისყრაში მონაწილეობას იღებდა ბიუროს 11 წევრი:
 მომხრე 11
წინააღმდეგი - 0.
ბიურომ მიიღო გადაწყვეტილება:
საკითხის შეტანილი იქნეს საკრებულოს 2018  წლის  02 ივლისის სხდომის დღის წესრიგში.
მოისმინეს: ხარაგაულის მუნიციპალიტეტის მერიის ეკონომიკისა და ქონების მართვის სამსახურის უფროსის ჯ, ბერაძის ინფორმაცია საკითხზე- არასამეწარმეო ( არაკომერციული) იურიდიული პირის  „ხარაგაულის სპორტისა და შიდა ტურიზმის ცენტრი“ - სთვის  ხარაგაულის მუნიციპალიტეტის საკუთრებაში არსებული  მოძრავი ნივთების- საოფისე და სპორტული ინვენტარის თხოვების ფორმით  გადასაცემად ხარაგაულის მუნიციპალიტეტის  მერისთვის თანხმობის მიცემის შესახებ
საკითხთან დაკავშირებით აზრი არ გამოთქმულა.
სხდომის თავმჯდომარემ კენჭისყრაზე დააყენა წინადადება, აღნიშნული საკითხის საკრებულოს 2018  წლის  02 ივლისის სხდომის დღის წესრიგში შეტანის თაობაზე.
კენჭისყრაში მონაწილეობას იღებდა ბიუროს 11 წევრი:
 მომხრე 11
წინააღმდეგი - 0.
ბიურომ მიიღო გადაწყვეტილება:
საკითხის შეტანილი იქნეს საკრებულოს 2018  წლის  02 ივლისის სხდომის დღის წესრიგში.
მოისმინეს: .ა(ა)იპ „მოქალაქეთა ჩართულობისა და ინფორმირების მუნიციპალური ცენტრის“ დირექტორის ეკა შავიძის ინფორმაცია გაწეული მუშაობის შესახებ
აზრი გამოთქვეს:
ვ. ჭიპაშვილმა, რომელმაც აღნიშნა საკრებულოსა და ა.ა.ი.პ ურთიერთობაში არსებულ ნაკლოვანებებზე, კერძოდ სათანადოდ არ ხდება საკრებულოს, საკრებულოს კომისიების საქმიანობის გაშუქება, 
ი. მაღრაძემ, რომელმაც აღნიშნა, რომ ამდენი თანხა არ უნდა იხარჯებოდეს ა.ა.ი.პ. დაფინანსებაზე, სადაც არაპროფესიონალები ზიან და საკითხი უნდა დაისვას მის გაუქმეებაზე და მოხდეს მომსახურების სესყიდვა, რომელიც ბევრად ნაკლები დაუჯდება ბიუჯეტს.
მ. ბარბაქაძემ მიმართა ი. მაღრაძეს დასმულ საკითხთან დაკავშირებით, რომ თქვენ ხართ ფრაქციის თავმჯდომარე დაა.ა.ი.პ გაუქმების  საკითხზე შეგიძლიათ მიმართოთ მერს დამოუკიდებლადაც.
ქ. ზუმბაძემ მოუწოდა ა.ა.ი.პ. დირექტორს დამოუკიდებლობისა და ობიექტურობისაკენ.

ბიურომ მიიღო გადაწყვეტილებ საკითხი შეტანილ იქნეს საკრებულოს 2018 წლის 02 ივლისის დღის წესრიგის სხვადასვა საკითხების ფორმატში.
მოისმინეს: ხარაგაულის მუნიციპალიტეტის საკრებულოს იურიდიული, სამანდატო, საპროცედურო საკითხთა და ეთიკის კომისიის თავმჯდომარის ო. ლურსმანაშვილის ინფორმაცია -. ა(.ა.)ი.პ საქართველოს ცხოველთა დაცვის ფედერაციის 2018 წლის 8 ივნისის N273G18  წერილის „მუნიციპალიტეტის ტერიტორიაზე ბინადარი შინაური ცხოველების მოვლა- პატრონობისა და მათი პოპულაციის წესის თაობაზე“ თაობაზე მან ბიუროს წევრებს გააცნო მიღებული დოკუმენტაცია.
ბიუროს წევრთა მიერ აღნიშნული ინფორმაცია მიღებული იქნა ცნობად და საკითხის საკრებულოს სხდომაზე გატანის მიზანსეწონილობის თაობაზე ბიუროს გადაწყვეტილება არ მიუღია.
ბიურომ მიიღო გადაწყვეტილება:
დამტკიცდეს საკრებულოს 2018 წლის 02 ივლისის   სხდომის  დღის წესრიგი (თან ერთვის).

 ამით ბიუროს  სხდომის მიერ განსახილველი საკითხი ამოიწურა და სხდომა დახურულად გამოცხადდა.

სხდომის თავმჯდომარე                                   მანანა ბარბაქაძე


